
Manyleb y cynnyrch 
Mae’r ddogfen hon yn nodi’r manylion ar gyfer manyleb y cynnyrch er gwybodaeth. 

“Welsh Beef” / “Cig Eidion Cymru” 

Dynodiad Daearyddol Gwarchodedig (PGI) 

  

1. Yr adran gyfrifol yn yr aelod wladwriaeth  

Enw: Y Deyrnas Unedig - Adran yr Amgylchedd, Bwyd a 

Materion Gwledig (Department for Environment, Food and 

Rural Affairs (Defra)) 

Cyfeiriad: Area 8e Millbank         

       c/o Nobel House  

      17 Smith Square  

       London  

       SW1P 3JR  

Rhif ffôn: 0207 238 6075  

Rhif ffacs:  0208 238 6553  

Cyfeiriad ebost:  protectedfoodnames@defra.gsi.gov.uk  

2 Grŵp    

Enw: Hybu Cig Cymru (HCC) – Meat Promotion Wales  

Cyfeiriad: Blwch Post 176, Aberystwyth, SY23 2YA  

Rhif ffôn: 01970 625050 

Rhif ffacs: 01970 615148  

Cyfeiriad ebost: info@hccmpw.org.uk  

Cyfansoddiad: Cynhyrchwyr/prosesyddion (10,000) Arall (0) 

 

3 Math o gynnyrch  

Cig ffres ac offal – Dosbarth 1.1 

4 Manyleb  

(crynodeb o’r gofynion dan Erthygl 4(2) Rheoliad (CE) Rhif 510/2006) 

4.1 Enw 

“Cig Eidion Cymru” 

4.2 Disgrifiad 

“Cig Eidion Cymru” yw’r enw a roddir ar garcasau neu doriadau cig a gymerir o wartheg 
wedi’u pesgi (gwartheg heb fridio), a anwyd ac a fagwyd yng Nghymru.  

Mae cynhyrchwyr Cig Eidion Cymru yn anelu at gyrraedd dosbarthiad carcas o gydffurfiad 
R neu well a chynnwys braster 4L neu is. Gweler y tabl isod. 

Grid Dosbarthiad EUROP ar gyfer carcasau Cig Eidion Cymru 

 

Cydffurfiad 

Yn hanesyddol, Gwartheg Duon Cymreig a Gwartheg Henffordd oedd bridiau gwartheg 
traddodiadol Cymru. Mae’r bridiau hyn yn parhau i fod yn sylfaen i’r diwydiant Cig Eidion 
Cymru hyd heddiw.  

Mae Cig Eidion Cymru yn deillio o fridiau traddodiadol Cymru, ac mae’r bridiau hyn wedi 
croesi gyda’i gilydd neu gydag unrhyw frîd cydnabyddedig arall. 

Caiff y gwartheg eu lladd a’u prosesu mewn lladd-dai/safleoedd prosesu a gymeradwyir 
gan gynllun gwirio Hybu Cig Cymru (HCC) er mwyn sicrhau y diogelir dilysrwydd a brand 
Cig Eidion Cymru PGI. 

Ar ôl lladd a thrin yr anifeiliaid, gellir marchnata’r cig eidion fel corff cyfan, fel ochr gyfan, 
fel rhannau o ochrau (rhan ôl / rhan flaen) neu fel toriadau cig eidion (yn cynnwys briwgig 
eidion). 

Ar y cyfan mae proffiliau cig yn amgrwm, gyda’r cyhyrau wedi datblygu’n dda iawn a chefn 
llydan, praff hyd at ysgwydd dew, gron.  

Mae’r cyhyrau datblygedig yn gadarn i’w cyffwrdd, gydag ansawdd llac a chyson, ac maent 
yn goch tywyll eu lliw gyda braster melynwyn. 

 Ar y cyfan, mae’r cig yn frith iawn (h.y. haenau tenau o fraster yn rhedeg trwyddo). 

4.3 Ardal ddaearyddol 

Cymru gyfan 

4.4 Prawf tarddiad: 

HCC, sef sefydliad a gaiff ei arwain gan y diwydiant, sy’n gyfrifol am ddatblygu, hybu a 
marchnata cig coch Cymreig. 

Mae cynllun gwirio HCC yn sicrhau bod unrhyw gig eidion a gaiff ei frandio fel “Cig Eidion 
Cymru” yn bodloni’r manylebau.  

Rhaid i bob lladd-dy a safle prosesu sy’n dymuno defnyddio’r dynodiad Cig Eidion Cymru 
ddangos yn flynyddol i gorff archwilio penodedig HCC fod y cig eidion yn bodloni’r 
manylebau PGI a bod y safle’n dilyn canllawiau arferion gorau.  

Caiff y gymeradwyaeth hon ei rhoi ar ffurf Tystysgrif, a rhaid arddangos y dystysgrif hon 
mewn lle amlwg ar y safle.  

Hefyd, mae HCC yn cynnal ymweliadau dirybudd ar hap i wneud yn siŵr fod lladd-dai / 
safleoedd prosesu wedi cael eu cymeradwyo ac i wirio’r defnydd a wnânt o drwyddedau 
brand Cig Eidion Cymru PGI.  

Bydd meini prawf cynllun gwirio HCC yn cael eu datblygu’n barhaus. 

Yn ystod pob cam o’r broses gynhyrchu caiff cofnodion eu cadw er mwyn sicrhau y gellir 
olrhain y cynnyrch. Yn y lladd-dai, bydd y rhif lladd, y dyddiad lladd, y manylion dosbarthu 
a phwysau’r carcas oer yn cael eu cofnodi.  

Nodir yr wybodaeth hon ar label a roddir yn sownd yn y carcas a bydd ar gael i HCC ei 
harchwilio. 

Dyma’r gofynion sylfaenol o ran y gallu i olrhain y cynnyrch: 
• Magwyd y gwartheg yn helaeth ar laswelltir 
• Cofnodion milfeddygol, yn unol â gofynion y Llywodraeth 
• Gellir olrhain y gwartheg yn unol â safonau cynllun gwarant fferm 

cydnabyddedig neu gynllun cyfatebol 
• Manylion cludo a lladd, yn unol â rheoliadau’r Llywodraeth 

4.5 Dull cynhyrchu 

Caiff yr anifeiliaid eu gwerthu fel pwysau marw i ladd-dai neu mewn marchnadoedd 
da byw. Mae pob cynhyrchwr yn rheoli ei fuches ei hun o wartheg eidion, a bydd y 
gwartheg hyn wedi’u magu’n helaeth ar borfa naturiol.  

Caiff y gwartheg eu lladd pan fyddant rhwng 24-48 mis oed, ac ni ddylent fod wedi 
bridio. Rhaid i’r cig ddod o wartheg a anwyd ac a fagwyd yng Nghymru. 

Caiff y gwartheg eu lladd a’u prosesu mewn lladd-dai/safleoedd prosesu a 
gymeradwyir gan gynllun gwirio HCC er mwyn sicrhau y diogelir dilysrwydd a brand 
Cig Eidion Cymru PGI.  

Ni chaiff lladd-dai a safleoedd prosesu sy’n gymwys i’w cymeradwyo trwy gynllun 
gwirio HCC eu cyfyngu i’r ardal ddaearyddol a ddiffinnir – sef Cymru. 

Caiff yr anifeiliaid eu lladd a’u paratoi yn y lladd-dy yn unol â manylebau 
cydnabyddedig y diwydiant neu er mwyn bodloni gofynion y ddeddfwriaeth neu’r 
cwsmer.  

Ar ôl eu paratoi, caiff y carcasau eu cadw mewn storfeydd oer ar dymheredd o 
oddeutu 3ºC cyn cael eu hanfon at gwsmeriaid neu eu symud i ardal dorri i’w troi’n 
doriadau ac yn ddarnau cig. 

Pan fydd y carcasau’n cael eu rhannu’n doriadau, bydd y toriadau’n cael eu paratoi 
a’u pecynnu yn unol â gofynion y cwsmer.  

Cedwir y toriadau mewn amgylchedd y rheolir ei dymheredd, cyn iddynt gael eu 
hanfon at y cwsmeriaid. Rhaid defnyddio labeli priodol ar y toriadau i ddangos mai 
Cig Eidion Cymru ydynt (gweler adran 4.8). Rhaid iddynt gael eu cludo mewn 
cerbydau wedi’u hoeri, lle cânt eu cadw ar dymheredd o oddeutu 4ºC. 

4.6 Cysylltiad 

Mae llu o gofnodion i’w cael yn sôn am bwysigrwydd y diwydiant gwartheg Cymreig i’r 
Celtiaid, y Rhufeiniaid, y Normaniaid, a hyd y dydd heddiw.  

Ceir llawer o gyfeiriadau hanesyddol at gynhyrchu gwartheg Cymreig yn ‘The Drovers’ 
Roads of Wales’ a ‘Medieval Wales’ gan Hewitt. Y prif fridiau a ddefnyddid oedd y 
Gwartheg Duon Cymreig brodorol neu Wartheg Henffordd o’r ochr arall i’r ffin â Lloegr. 

Mae’r nodweddion arbennig sy’n perthyn i gig eidion Cymreig yn deillio o ddylanwad y 
bridiau traddodiadol, sy’n parhau i fod yn sylfaen i’r diwydiant Cig Eidion Cymru, a’r ffaith 
fod y gwartheg yn bwydo ar laswelltiroedd naturiol toreithiog Cymru, sy’n ffynnu o 
ganlyniad i dopograffi a hinsawdd fwyn a gwlyb Cymru. 

Mae cynhyrchu a defnyddio glaswellt mewn modd effeithlon yn ganolog i les y gwartheg a 
ddefnyddir i gynhyrchu Cig Eidion Cymru.  

Mae sgiliau ffermwyr Cymru o ran rheoli glaswelltiroedd yn nodedig drwy’r byd, ac maent 
yn ennill gwobrau’n rheolaidd am y modd maent yn rheoli glaswelltiroedd.  

Gwelir bod y gwyndonnydd glaswelltog a geir mewn sawl rhanbarth o Gymru wedi’u britho 
â grug a llysiau gwyllt peraroglus brodorol, ac mae’r rhain i gyd yn cyfrannu at y 
nodweddion unigryw sy’n perthyn i gig eidion Cymreig. 

Ar y cyfan, ffermydd teuluol a chanddynt ddaliad cymysg o ddefaid a gwartheg yw’r 
ffermydd a geir yn y rhanbarth. Ar gyfartaledd, mae daliadau Cymru yn llai na rhai’r DU yn 
gyffredinol.  

Caiff y ffaith fod maint y daliadau, ar gyfartaledd, yn llai ei hadlewyrchu yn y buchesi llai, 
yn ogystal ag yn strwythur y gweithlu.  

Mae sgiliau hwsmonaeth ffermwyr da byw Cymru wedi cael eu trosglwyddo o genhedlaeth 
i genhedlaeth. 

4.7 Corff arolygu 

Enw: NB Certification – Connaught Compliance  

Cyfeiriad: Tŷ Britannia, Parc Busnes Caerffili, Caerffili, CF83 3GG 

Rhif ffôn: 02920 856505  

Rhif ffacs: 02920 856506  

Cyfeiriad ebost: harriet.simmons@connaught.plc.uk  

  

mailto:harriet.simmons@connaught.plc.uk

4.8 Labelu 

Rhaid i’r dynodiad daearyddol “Cig Eidion Cymru” ymddangos ar garcasau, rhannau 
o garcasau neu doriadau, yn ogystal â nod masnach cofrestredig HCC ar gyfer Cig 
Eidion Cymru a’r symbol PGI. 

Bydd HCC yn darparu canllawiau manwl ar labelu. Bydd cyfundrefnau labelu yn rhan 
o archwiliadau cynllun gwirio HCC. 

  

 

 

 


	Manyleb y cynnyrch
	“Welsh Beef” / “Cig Eidion Cymru”
	Dynodiad Daearyddol Gwarchodedig (PGI)

	1. Yr adran gyfrifol yn yr aelod wladwriaeth
	2 Grŵp
	3 Math o gynnyrch
	4 Manyleb
	4.1 Enw
	4.2 Disgrifiad
	4.3 Ardal ddaearyddol
	4.4 Prawf tarddiad:
	4.5 Dull cynhyrchu
	4.7 Corff arolygu
	4.8 Labelu



